
Abstract. Alchemilla vulgaris is widely used in traditional medicine for the 
treatment of various diseases. In particular, it is applied for disorders of the reproductive 
system, gastrointestinal tract, and respiratory system, as well as for wound healing. 
The aim of this study was to determine the qualitative and quantitative composition 
of ethanol extracts obtained from the leaves and roots of Alchemilla vulgaris using 
gas chromatography–mass spectrometry (GC–MS). A total of 26 compounds were 
identified in the leaf extract. The main components of the extract from this organ 
are stigmast-4-en-3-one (22.8150%), ethyl (Z,Z,Z)-9,12,15-octadecatrienoate 
(18.7052%), and ethyl hexadecanoate (14.4540%), with the percentages representing 
the mass fractions of these compounds in the extract. A total of 20 phytocompounds 

were detected in the roots. Among them, 5-(hydroxymethyl)-2-furancarbaldehyde 
(32.3287%) and furfural (12.2052%) are the predominant secondary metabolites in 
terms of mass fraction in the extract. All identified compounds exhibit biological 
activity. Notably, stigmast-4-en-3-one has been reported to exhibit anti-inflammatory 
and analgesic properties and may be useful in the treatment of diabetic retinopathy. 
Another metabolite, ethyl (Z,Z,Z)-9,12,15-octadecatrienoate (ethyl linolenate), serves 
as a source of the essential α-linolenic acid for the human body and has demonstrated 
beneficial effects against skin disorders, including scaly dermatitis. The root 
constituent 5-(hydroxymethyl)-2-furancarboxaldehyde has been reported to possess 
hepatoprotective and anti-inflammatory activities. The leaves and roots also shared 
common secondary metabolites that differed in their mass fractions: n-hexadecanoic 
acid, ethyl hexadecanoate, ethyl linoleate, ethyl (Z,Z,Z)-9,12,15-octadecatrienoate, 
and ethyl octadecanoate. The compounds identified in the leaf and root extracts 
indicate the significant pharmacological potential of Alchemilla vulgaris and may be 
of considerable interest for the development of novel medicinal products.

Keywords: Alchemilla vulgaris, maceration, GC–MS, extract, chemical 
composition

Аннотация. Кәдімгі теңгежапырақты халықтық медицинада түрлі ауруларды 
емдеуге қолданады. Оның репродуктивті жүйелер, асқазан-ішек, өкпе ауруларын 
емдеуде, жара жазатын әсері бар. Жұмыстың мақсаты газ хроматография-масс 
спектрометрия (ГХ-МС) әдісінің көмегімен Alchemilla vulgaris өсімдігінің 
жапырағы мен тамырының этанолды сығындысының сандық және сапалық 
құрамын анықтау болып табылады. Жапырағынан 26 қосылыс табылды. Бұл 
өсімдік мүшесінен алынған сығындыдағы массалық үлестері жоғары қосылыстар 
қатарына стигмаст-4-ен-3-он (22,8150%), (Z,Z,Z)-9,12,15-октадекатриен 
қышқылының этил эфирі (18,7052%) мен гексадекан қышқылының этил эфирі 
(14,4540%) кіреді. Ал тамырында 20 фитоқосылыстар табылған.  Олардың 
арасындағы сығындыдағы пайыздық үлестері бойынша ерекшеленетін екіншілік 
метаболиттер - 5-(гидроксиметил)-2-фуранкарбальдегид (32,3287%), фурфурол 
(12,2052%) бар. Осы қосылыстардың барлығы биологиялық белсенділіктерге 
ие. Айтарлық, стигмаст-4-ен-3-он сусамыр ретинопатиясын емдеуде, 
қабынуға қарсы және ауырсынуды басатын әсерлер көрсететіндігі анықталған. 
Келесі метаболит -  (Z,Z,Z)-9,12,15-октадекатриен қышқылының этил эфирі 
(этиллиноленат) адам ағзасына өмірлік маңызды α-линолен қышқылының 
көзі болып табылады. Ол тері ауруларына, мысалы  қабыршақты дерматитке 
қарсы әсер көрсетеді. Тамырындағы 5-(гидроксиметил)-2-фуранкарбальдегид 
бауырды қорғайтын, қабынуға қарсы әсерлерге ие. Жапырағы мен тамырында 
да кездесетін, бірақ сығындыдағы массалық үлесі бойынша ерекшеленетін 
екіншілік метаболиттерде (н-гексадекан қышқылы, гексадекан қышқылының 
этил эфирі, линол қышқылының этил эфирі, (Z,Z,Z)-9,12,15-октадекатриен 
қышқылының этил эфирі және октадекан қышқылының этил эфирі) бар. 
Зерттеу барысында жапырақтар мен тамырларынан алынған сығындылардағы 
анықталған қосылыстар кәдімгі теңгежапырақтың  фармакологиялық әлеуетін 
анықтауы және жаңа дәрілік заттарды жасауда маңызды қызығушылық тудыруы 
мүмкін.

Түйін сөздер: Alchemilla vulgaris, мацерация, ГХ-МС, сығынды, химиялық 
құрамы 

Аннотация. Обыкновенная манжетка (Alchemilla vulgaris) широко 
используется в народной медицине для лечения различных заболеваний. 
Особенно часто её применяют при заболеваниях репродуктивной системы, 
желудочно-кишечного тракта и органов дыхания, а также как ранозаживляющее 
средство. Целью работы являлось определение качественного и количественного 
состава этанольных экстрактов листьев и корней Alchemilla vulgaris методом 
газовой хроматографии–масс-спектрометрии (ГХ-МС). В листьях было 
идентифицировано 26 соединений. Основными компонентами экстракта 
данного органа являются стигмаст-4-ен-3-он (22,8150%), этиловый эфир 
(Z,Z,Z)-9,12,15-октадекатриеновой кислоты (18,7052%) и этиловый эфир 
гексадекановой кислоты (14,4540%), где проценты отражают массовые доли 
указанных соединений в экстракте. В корнях обнаружено 20 фитосоединений. 
Среди них преобладающими по массовой доле в экстракте вторичными 
метаболитами выступают 5-(гидроксиметил)-2-фуранкарбальдегид (32,3287%) 
и фурфурол (12,2052%). Все выявленные соединения обладают биологической 
активностью. В частности, установлено, что стигмаст-4-ен-3-он проявляет 

противовоспалительное и обезболивающее действие, а также может быть 
перспективным при лечении диабетической ретинопатии. Следующий метаболит 
— этиловый эфир (Z,Z,Z)-9,12,15-октадекатриеновой кислоты (этиллиноленат) 
является источником жизненно важной для организма человека α-линоленовой 
кислоты. Данное соединение оказывает положительное воздействие при кожных 
заболеваниях, в частности при чешуйчатом дерматите. Обнаруженный в корнях 
5-(гидроксиметил)-2-фуранкарбальдегид обладает гепатопротекторными и 
противовоспалительными свойствами. В листьях и корнях также выявлены 
общие вторичные метаболиты, различающиеся по массовой доле: н-
гексадекановая кислота, этиловый эфир гексадекановой кислоты, этиловый 
эфир линолевой кислоты, этиловый эфир (Z,Z,Z)-9,12,15-октадекатриеновой 
кислоты и этиловый эфир октадекановой кислоты. Выявленные в экстрактах 
листьев и корней соединения свидетельствуют о значительном 
фармакологическом потенциале Alchemilla vulgaris и представляют интерес для 
разработки новых лекарственных средств.

Ключевые слова: Alchemilla vulgaris, мацерация, ГХ-МС, экстракт, 
химический состав

Кіріспе. Соңғы жылдары дәрілік өсімдіктерді зерттеу олардың құрамындағы 
биологиялық белсенді қосылыстардың алуан түрлілігіне байланысты үлкен 
ғылыми қызығушылық тудырып отыр. Өсімдік шикізаттары құрамындағы 
екіншілік метаболиттер организмге әртүрлі әсер етіп, антиоксиданттық, 
қабынуға, микробқа қарсы және басқа да биологиялық белсенділік түрлерін 
көрсетуі мүмкін. Сондықтан дәрілік өсімдіктердің химиялық құрамын зерттеу 
олардың фармакологиялық қасиеттерін ғылыми тұрғыдан түсіндіруге және 
қолдану мүмкіндігін кеңейтуге мүмкіндік береді. 

Кәдімгі теңгежапырақ (Alchemilla vulgaris) раушан гүл тұқымдасына, 
Alchemilla туысына жатады. Жалпы бұл туыс 1000 түрді қамтиды екен (Tadik et 
al., 2020). 

A. vulgaris өсімдігі табиғи биологиялық белсенді қосылыстардың көзі ретінде 
қазіргі таңда ғылыми зерттеулердің маңызды нысандарының бірі ретінде 
қарастырылады. Өсімдік метаболизмінің ерекшелігі оның әртүрлі мүшелерінде 
химиялық қосылыстардың жиналуына әсер етеді. Жапырақ пен тамыр бөліктерінде 
түзілетін метаболиттер өсімдіктің физиологиялық қызметін қамтамасыз етіп 
қана қоймай, олардың биологиялық белсенділік көрсету мүмкіндігін анықтайды. 
Осыған байланысты A. vulgaris өсімдігінің жекелеген мүшелерінің химиялық 
құрамын зерттеу олардың құрамындағы құнды табиғи қосылыстарды анықтау 
және өсімдік шикізатының әлеуетін бағалау үшін маңызды бағыттардың бірі 
болып саналады (Vlaisavljević et al., 2019).

Көптеген дерекөздерден халықтық медицинада A. vulgaris өсімдігінің 
дисменореяға, менопаузаға байланысты әйел ағзасындағы болатын өзгерістерден 
туындайтын ауруларға қатысты түрлі биологиялық белсенділіктері көрсетілген 
(Jakimiuk et al., 2024). Кәдімгі теңгежапырақты  диарея, асқазан-ішек жолы 

бұзылыстары және дисменорея кезінде қолдану сипатталған. Alchemilla 
туысының басқа түрлері де несеп айдайтын құрал ретінде, бауыр қабынуын, 
астма, бронхит, жөтел және қант диабетін, сондай-ақ бүйрек, ішек және асқазан 
ауруларын емдеуде қолданылады (Ozbilgin et al., 2019).

Оңтүстік-Шығыс Еуропа мен Балқан түбегінде Alchemilla туысының түрлері 
гинекологияға байланысты шағымдарда, дене салмағын төмендету мақсатында, 
тері ауруларында және әртүрлі қабыну жағдайларында пайдаланылады (Savikin 
et al., 2013). 

Қосарласқан масс-спектрометриялы сұйықтық хроматография көмегімен түрлі 
еріткіштер (метанол, этанол, этилацетат, су) көмегімен кәдімгі теңгежапырақтан  
алынған сығындылар құрамындағы фенолды қосылыстардың компоненттік 
құрамы зерттелді. Жалпы 26 қосылыс анықталды, олардың арасында рутин, 
кверцетин, апигенин, катехин, п-кумар қышқылы, галл қышқылы, ферул 
қышқылы кездескен. Этилацетатты сығындыдағы ең көп мөлшердегі қосылыс - 
катехин (8144 мг/г) болып табылады. Сонымен қатар осы еңбекте (Vlaisavljevic 
et al., 2019) этилацетатты сығындының антиоксиданттық, обырға қарсы және 
ферменттік тежегіш қасиеттері алғаш рет зерттелді.

Мына зерттеуде (Kalefetoglu Macar et al., 2026) осы өсімдіктің 70%-тік 
этанолдан алынған сығындысы дезоксирибонуклеин қышқылын зақымдайтын 
мутаген – метилметансульфонаттың улы әсерін жоюға қауқарлы екендігі 
дәлелденген.

Кәдімгі теңгежапырақтың сығындысы гормоналды фонды жақсартатыны, 
аналық без құрылымын қалпына келтіретіндігі, аорта ұлпасының қабынуына 
қарсы және  ангиопротекторлық әсер көрсетіндігі де зерттелген (Utkan Korun et 
al., 2025).

Дерматологиялық ауруларға қарсы Alchemilla туысының көптеген түрлері, 
соның ішінде кәдімгі теңгежапырақтың су, этанолды, пропиленгликолді 
сығындыларының  әлеуеті де қарастырылған. Ең жақсы жара жазатын әсерді 
пропиленгликолді сығындылардың негізінде жасалған гель көрсеткен (Kanak et 
al., 2025).

Генопротекторлық және ісікке қарсы әсерлері (Jelaca et al., 2022), 
гепатопротекторлық әлеуеті (Elhassaneen, et al, 2025) және қантамырларын 
босаңсытатын, гипотензивті әсерлері де  зерттелген.

Материалдар мен зерттеу әдістері. Зерттеу нысаны ретінде Шығыс Қазақстан 
облысы, Катон-Қарағай ауданында өсетін Alchemilla vulgaris өсімдігі алынды. 

Шикізат 2025 жылдың тамыз айында жиналды. Бұл мерзім жемістерінің пісуі 
және вегетативті мүшелерінің (тамыр жанындағы жапырақтарының) жаңа күзгі 
қалыптасуымен қатар келеді. 

Өсімдік шикізаты механикалық қоспалардан тазартылып, көлеңкелі жерде 
кептірілді. Кептірілген өсімдік жапырақ және тамыр бөліктеріне бөлініп, 
зертханалық диірменде ұнтақталды. 

Ұнтақталған өсімдік шикізаты мен  70%-тік этанол 1:10 арақатынасында 
алынып, бөлме температурасында мацерация үдерісі 24 сағат бойы жүргізілді.  

Алынған сығынды роторлы буландырғышта буландырылып, құрғатылды. Құрғақ 
этанолды сығындының құрамы масс-селективті детекторы (Agilent 5975C) бар 
газ хроматографта (Agilent 7890А) зерттелді. Талдау келесі жағдайда жүргізілді: 
қосылыстарды бөлу «Rtx-100DHA» маркалы бағанада (бағана ұзындығы – 30 м, 
диаметрі – 0,25 мм) жүзеге асырылды. Газ-тасымалдағыш ретінде «А» маркалы 
гелий қолданылды. Енгізілетін сынама көлемі – 0,2 мкл.

Сығындының компоненттік құрамы жалпы иондық хроматограммалардағы 
шыңдардың аудандары арқылы «GS-MSDDataAnalysis» бағдарламасының 
көмегімен автоматты түрде анықталды. «NIST 08» кітапханасын қолдана отырып, 
масс-спектрлер мен ұстау уақыттары бойынша қосылыстарды идентификациялау 
жүргізілді.  

Нәтижелер мен талқылаулар. Кәдімгі теңгежапырақ өсімдік жапырағының 
этанол сығындысынан 26 қосылыс табылған. Жалпы кездескен осы қосылыстарды 
сығындыдағы массалық үлестері бойынша 3 топқа біріктіруге болады (сурет 1).

Бірінші топқа пайыздық үлестері 10%-тен жоғары қосылыстарды жатқызуға 
болады. Олардың ішінде ең көп мөлшерде табылған қосылыс - стигмаст-4-ен-
3-он (22,8150%). Одан кейінгі басымдыққа ие қосылыстар - (Z,Z,Z)-9,12,15-
октадекатриен қышқылының этил эфирі (18,7052%) мен гексадекан қышқылының 
этил эфирі (14,4540%).

Массалық үлестері 1%-10% аралығындағы қосылыстар қатарына 
6-бензоилтило-1,2,4-триазин-3,5-(2H,4H)-дион, диэтоксидиметилсилан, фурфур-
ол, 5-(гидроксиметил)-2-фуранкарбоксальдегид, 1,6-ангидро-β-D-глюкопира-
ноза, 1,19-эйкозадиен, 2-этилциклогексил 2-фторбензоаты, 3,7,11,15-тетраметил-
2-гексадецен-1-ол, фитол, (Z,Z,Z)-9,12,15-октадекатриен қышқылы, линол 
қышқылының этил эфирі, октадекан қышқылының этил эфирі және нанодекан 
қышқылының этил эфирі кіреді.

Сурет 1. Alchemilla vulgaris жапырағының этанолды сығындысының 
ГХ-МС әдісімен алынған хроматограммасы.

Сығынды құрамындағы пайыздық үлесі 1%-ға дейінгі қосылыстар қатарында 
β-ситостерил ацетаты, н-гексадекан қышқылы, 9-гексадецен қышқылының 
этил эфирі, тетрадекан қышқылының этил эфирі, 2-метилинден, этил-α-D-
глюкопиранозид, янтарь қышқылының моноэтил эфирі, 2,3-дигидро-3,5-
дигидрокси-6-метил-4H-пиран-4-он, 2-оксазолидон және 4,5-диамино-2-
гидроксипиримидин кездеседі (кесте 1).

Кесте 1. Кәдімгі теңгежапырақ жапырағының этанолды сығындысының химиялық құрамы.
№ Химиялық қосылыс Ұстау уақыты, 

минут
Сығындыдағы 
массалық 
үлесі, %

1 6-бензоилтило-1,2,4-триазин-3,5-(2H,4H)-дион 3,7849 2,5924
2 Диэтоксидиметилсилан 4,2801 1,1684
3 Фурфурол 5,0062 1,0185
4 4,5-диамино-2-гидроксипиримидин 9,2859 0,5107
5 2-оксазолидон 9,5500 0,5624
6 2,3-дигидро-3,5-дигидрокси-6-метил-4H-пиран-4-он 10,6502 0,5281
7 Янтарь қышқылының моноэтил эфирі 10,9032 0,8567
8 5-(гидроксиметил)-2-фуранкарбоксальдегид 11,7724 1,8057
9 1,6-ангидро-β-D-глюкопираноза 16,0632 1,2717
10 Этил-α-D-глюкопиранозид 18,4176 0,8357
11 2-метилинден 19,1877 0,8699
12 Тетрадекан қышқылының этил эфирі 21,1791 0,4841
13 1,19-эйкозадиен 21,9932 4,9016
14 2-этилциклогексил 2-фторбензоаты 22,2903 1,7640
15 3,7,11,15-тетраметил-2-гексадецен-1-ол 22,5323 3,3176
16 н-гексадекан қышқылы 23,2474 0,9206
17 9-гексадецен қышқылының этил эфирі 23,5885 0,6279
18 Гексадекан қышқылының этил эфирі 23,7205 14,4540
19 Фитол 25,2278 6,2705
20 (Z,Z,Z)-9,12,15-октадекатриен қышқылы 25,3268 1,3484
21 Линол қышқылының этил эфирі 25,6679 2,8645
22 (Z,Z,Z)-9,12,15-октадекатриен қышқылының этил эфирі 25,7229 18,7052
23 Октадекан қышқылының этил эфирі 26,0419 4,8402
24 Нанодекан қышқылының этил эфирі 28,1763 3,9689
25 β-ситостерил ацетаты 29,6726 0,6974
26 Стигмаст-4-ен-3-он 31,5539 22,8150

Ал кәдімгі теңгежапырақ өсімдігінің тамырынан алынған этанолды сығынды 
құрамынан  20 химиялық қосылыстар табылған (сурет 2, кесте 2).  

Бұл қосылыстардың арасындағы доминат - 5-(гидроксиметил)-2-
фуранкарбальдегид (32,3287%). Одан кейінгі жоғары мөлшердегі қосылыс – 
фурфурол (12,2052%).

Сурет 2. Alchemilla vulgaris тамырының этанолды сығындысының 
ГХ-МС әдісімен алынған хроматограммасы.

Тамырындағы пайыздық үлесі 1-10% құрайтын химиялық қосылыстар: 
триметилоксазол (1,1167%), глицеральдегид (1,2600%), цис-кротил спиртінің 
үшіншілік-бутилдиметилсилил эфирі (1,3125%), 1,6-ангидро-β-D-глюкопираноза 
(1,8248%), 2-фуранкарбогидразид (1,8387%), 1,3-дигидрокси-2-пропанон 
(1,8813%), октадекан қышқылының этил эфирі (1,9126%), пропаненитрил 
(1,9448%), диэтоксидиметилсилан (2,1090%), н-гексадекан қышқылы (2,5546%), 
2,3-дигидро-3,5-дигидрокси-6-метил-4H-пиран-4-он (3,8266%), тимин (4,2760%), 
(Z,Z,Z)-9,12,15-октадекатриен қышқылының этил эфирі (4,3479%), бензоил 
бромид (4,6811%), линол қышқылының этил эфирі (9,2041%), гексадекан 
қышқылының этил эфирі (9,7963%).

Пайыздық үлесі 1%-ға дейінгі химиялық қосылыстар қатарында (Z,Z)-9,12-
октадекадиен қышқылы (0,7855%), 2-фуранметанол (0,7936%) бар.

Кесте 2. Кәдімгі теңгежапырақ тамырының этанолды сығындысының химиялық құрамы.
№ Химиялық қосылыс Ұстау 

уақыты, 
минут 

Сығындыдағы 
массалық 
үлесі, %

1 Бензоил бромид 3,7739 4,6811
2 Диэтоксидиметилсилан 4,2690 2,1090
3 Пропаненитрил 4,4340 1,9448
4 Глицеральдегид 4,8081 1,2600
5 Фурфурол 4,9951 12,2052
6 2-фуранметанол 5,3802 0,7936
7 1,3-дигидрокси-2-пропанон 5,7433 1,8813
8 Триметилоксазол 7,6136 1,1167
9 Тимин 9,2749 4,2760
10 2-фуранкарбогидразид 9,3959 1,8387

11 2,3-дигидро-3,5-дигидрокси-6-метил-4H-пиран-4-он 10,6392 3,8266
12 5-(гидроксиметил)-2-фуранкарбальдегид 11,7614 32,3287
13 Цис-кротил спиртінің үшіншілік-бутилдиметилсилил эфирі 12,9276 1,3125
14 1,6-ангидро-β-D-глюкопираноза 16,0631 1,8248
15 н-Гексадекан қышқылы 23,2474 2,5546
16 Гексадекан қышқылының этил эфирі 23,7205 9,7963
17 (Z,Z)-9,12-октадекадиен қышқылы 25,2718 0,7855
18 Линол қышқылының этил эфирі 25,6678 9,2041
19 (Z,Z,Z)-9,12,15-октадекатриен қышқылының этил эфирі 25,7229 4,3479
20 Октадекан қышқылының этил эфирі 26,0419 1,9126

Жапырағында ең көп кездескен фитохимиялық қосылыс - стигмаст-4-ен-
3-он табиғатта кездесетін фитостероид (Udobre, et al, 2015) болып табылады. 
Ол жоғары фармакологиялық әсері бар қосылыс (Alexander-Lindo et al., 2004). 
Ғалымдардың бір тобы (Ji et al., 2024) осы стероидтың глюкокортикоидты 
рецептордың гормоналды емес белсендірушісі функциясын атқаратындығын 
дәлелдеген.  Ол сусамыр ауруы кезінде көздің торлы қабығының зақымдануын 
қалыпқа келтіреді және қан тамырларының қалыптан тыс өсуін тежейді.

Nauclea latifolia өсімдігі сүрегінен бөліп алынған стигмаст-4-ен-3-он ауыз 
қуысының бактерияларының (Steptococcus gordonii, Steptococcus sanguinis) өсуін 
тежейтіндігін айқындаған (Udobre et al., 2015 ).

Жапырақтарындағы доминант -  (Z,Z,Z)-9,12,15-октадекатриен қышқы-
лының этил эфирі (этиллиноленат). Адам ағзасына α-линолен қышқылының 
жеткіліксіздігін этиллиноленатпен емдеу практикасы да ғалымдармен (Bjerve 
et al., 1987) қарастырылған. Осы қосылыстың аздаған мөлшерін тұтынған 
емделушідегі қабыршақты дерматит жойылған. 

Простациклин қан тамырларының ұлғаюын тежейтін, қысымды төмендететін 
және тромбтардың түзілуінен қорғайтын гормон. Этиллиноленатты ағзаға енгізу 
осы гормондардың түзілуіне ықпал ететіндігі анықталды (Bjerve et al., 1987).

Шикізаттың тамырындағы пайыздық үлесі жоғары химиялық қосылыс 
- 5-(гидроксиметил)-2-фуранкарбальдегид. Оның бауырды қорғайтын 
белсенділікке ие екендігі анықталған (Li et al., 2015). Schisandra chinensis өсімдігі 
жемісінен бөлініп алынған бұл қосылыстың АЛТ (аланинаминотрансфераза)/
АСТ (аспартатаминотрансфераза) ферменттерінің деңгейін кемітетін және 
бауырдың май басуын тежейтін қасиеттері зерттелді.

Келесі бір жұмыста (Fanhui et al., 2019) осы қосылыстың қабынуға қарсы 
белсенділігі қарастырылды. Оның макрофагтардағы липополисахаридтер 
әсерінен туындаған қабыну үдерістерін тежеу белсенділігіне ие екендігі 
анықталған.

Сығындыда аз мөлшерде кездессе де, белгілі бір биологиялық белсенділікке  
ие  химиялық қосылыстар да бар. Осындай қосылыстар қатарында, айтарлық, 
тамыр сығындысынан табылған 2-фуранметанол мен триметилоксазол, ал 
жапырақтарынан алынған сығындыдағы фитол мен 2-оксазолидон мысал бола 
алады.   2-Фуранметанол фуран сақинасы бар табиғи органикалық қосылыс, ол 

өсімдік текті шикізаттар құрамында кездеседі. Ол тағамдық дәмдеуіштер ретінде 
сатылымдағы өнім. Әдеби деректерге сәйкес, бұл қосылыс антиоксиданттық 
белсенділік көрсетіп, липидтердің тотығу үдерістерін тежеуге қабілетті. 
Зерттеулерде 2-фуранметанолдың тотығу реакцияларын төмендететіні және 
табиғи антиоксиданттық компонент ретінде қарастырылуы мүмкін екендігі 
көрсетілген. Сонымен қатар, фуран туындыларының жалпы тобына жататын 
қосылыстардың микробқа  және қабынуға қарсы қасиеттері сипатталған. Олар 
жасушалық сигнал беру жолдарына әсер ету арқылы қабыну реакцияларын 
реттеуге және микроорганизмдердің өсуін тежеуге ықпал етуі мүмкін (Alizadeh 
et al., 2020). Кейбір зерттеулерде бұл қосылыс өсімдік сығындыларының 
биологиялық белсенділігін қалыптастыратын компоненттердің бірі ретінде 
қарастырылып, оның микробқа қарсы және цитопротекторлық әлеуеті зерттелген. 
Осыған байланысты Alchemilla vulgaris тамырында 2-фуранметанолдың 
анықталуы өсімдік құрамындағы фуран туындыларының болуын көрсетеді және 
бұл қосылыс сығындының антиоксиданттық және қорғаныштық қасиеттеріне 
белгілі бір үлес қосуы мүмкін.

Триметилоксазол - құрамында оксазол сақинасы бар гетероциклді органикалық 
қосылыс. Оксазол туындылары биологиялық белсенді қосылыстардың 
маңызды класына жатады және олардың микробқа, сусамырға, қабынуға қарсы 
және антиоксиданттық қасиеттері зерттелген. Оксазол сақинасының болуы 
молекуланың әртүрлі биологиялық нысандармен әрекеттесу қабілетіне әсер 
етуі мүмкін. A. vulgaris тамырында триметилоксазолдың анықталуы өсімдік 
құрамындағы гетероциклді органикалық қосылыстардың болуын көрсетеді 
(Kakkar et al., 2019).

Жапырақ сығындысынан дитерпен – фитол табылды. Фитол және оның 
туындылары әртүрлі фармакологиялық және биологиялық белсенділік түрлерін 
көрсетеді. Фитол және оның туындылары мазасыздыққа қарсы, метаболизмді 
реттеуші, антиоксиданттық,  аутофагия мен апоптоз үдерістерін белсендіретін, 
ауырсынуды басатын, қабынуға қарсы, иммуномодуляциялаушы және микробқа 
қарсы белсенділікке ие екендігі анықталған (Islam et al., 2018) .

Әдеби деректерге сәйкес, оксазолидон сақинасы бар қосылыстар 
микроорганизмдердің ақуыз синтезі үдерістеріне әсер ету арқылы бактерияға 
қарсы белсенділік көрсете алады. Осы құрылым негізінде әзірленген кейбір 
туындылар фармацевтикалық тәжірибеде бактериялық инфекцияларды емдеуге 
арналған перспективалы қосылыстар ретінде зерттелген. Сонымен қатар, 
оксазолидон туындыларының биологиялық белсенділігі олардың молекулалық 
құрылымына, орынбасар топтарының табиғатына және химиялық қасиеттеріне 
байланысты өзгереді.

A. vulgaris жапырағында 2-оксазолидонның анықталуы өсімдік құрамында 
азотты гетероциклді қосылыстардың болуын көрсетеді. Мұндай қосылыстар 
өсімдік экстрактілерінің жалпы биологиялық белсенділігіне ықпал ететін 
потенциалды компоненттер ретінде қарастырылуы мүмкін.

A. vulgaris өсімдігінің жапырағы мен тамырынан алынған сығындыларды 

талдау барысында келесі екіншілік метаболиттер, айтарлық н-гексадекан 
қышқылы, гексадекан қышқылының этил эфирі, линол қышқылының этил 
эфирі, (Z,Z,Z)-9,12,15-октадекатриен қышқылының этил эфирі және октадекан 
қышқылының этил эфирі сияқты қосылыстар қарастырып отырған екі өсімдік 
мүшелеріне де ортақ, бірақ сығындылардағы пайыздық үлестері әртүрлі 
шамаға ие екендігін көрсетті. Кәдімгі теңгежапырақ тамырындағы н-гексадекан 
қышқылының, линол қышқылының этил эфирінің пайыздық мөлшерлері 
жапырағына қарағанда жоғары шамаға ие. Ал  гексадекан қышқылының этил 
эфирі, (Z,Z,Z)-9,12,15-октадекатриен қышқылының этил эфирі және октадекан 
қышқылының этил эфирі, керісінше, жапырақтарында көп мөлшерде кездескен.

Линол қышқылының этил эфирінің қышқылды бөлігі – өмірлік маңызды болып 
саналатын линол қышқылы, ол ми мен плазма үшін пероральді биожетімділікке 
ие. Осыған байланысты оны дәрілік заттарды ми мен плазмаға тасымалдаушы 
ретінде қарастырған жұмыстар да бар. 

Бұл қышқыл зат алмасу реакцияларының арқасында ℽ-линолен қышқылына 
айналады. Пайда болған қышқыл нейрондық мембраналардың фосфолипидтерінің 
маңызды компоненті болып табылады, сонымен қатар нервтердегі қан айналымды 
сақтайтын простагландиндер түзілуінің субстраты болып табылады  (Martin, 
2010).

Тамырының да, жапырағының да ГХ-МС хроматограммасында шыңы пайда 
болған қосылыс – гексадекан қышқылы. Гексадекан қышқылы көп функционалды 
белсенді қосылыс. Ол антиоксиданттық, зеңге, бактерияға және қабынуға қарсы 
әсерлерге ие. 

Қарастырылып отырған өсімдік мүшелерінде кездескен жоғары май 
қышқылдарының эфирлерінің барлығында спирттік қалдық – этил болып 
табылады. Жоғары май қышқылдарының эфирлерінің түрлері және жиынтық 
пайыздық үлесі бойынша жапырақтары (45,9448%) тамырына (25,2609%) 
қарағанда басымдық көрсеткен. Жапырақтарынан алынған сығындыда жоғары 
май қышқылдарының эфирлерінің 7 түрі (тетрадекан қышқылының этил эфирі, 
9-гексадецен қышқылының этил эфирі, гексадекан қышқылының этил эфирі, 
линол қышқылының этил эфирі, (Z,Z,Z)-9,12,15-октадекатриен қышқылының 
этил эфирі, октадекан қышқылының этил эфирі, нанодекан қышқылының этил 
эфирі) кездессе, ал тамырында бар болғаны 4 түрі (гексадекан қышқылының 
этил эфирі, линол қышқылының этил эфирі, (Z,Z,Z)-9,12,15-октадекатриен 
қышқылының этил эфирі, октадекан қышқылының этил эфирі) бар. 

Қорытынды. Бүгінгі таңда дәстүрлі медицинаның негізі болып саналатын 
дәрілік өсімдіктер қарқынды фармакологиялық ізденістердің зерттеу нысандарына 
айналып отыр. Өсімдік шикізатына деген мұндай қызығушылықтың туындауы 
– олардан биологиялық белсенді заттарды бөліп алу мен оның негізінде жаңа 
фармацевтикалық заттар жасау мүмкіндігі себеп болып отыр.  Газ хроматография-
масс спектрометрия әдісінің көмегімен кәдімгі теңгежапырақ өсімдігінің 
жапырағы мен тамырының этанолды сығындыларының химиялық профилдері 
алынды. Зерттеу барысында осы өсімдіктің жапырағынан алынған сығындының 

хроматограммасында 26 қосылыстың шыңдары бар.  Жоғары мөлшерде 
кездескен стигмаст-4-ен-3-он (22,8150%), (Z,Z,Z)-9,12,15-октадекатриен 
қышқылының этил эфирі (18,7052%) мен гексадекан қышқылының этил эфирі 
(14,4540%) болды. Ал тамырынан алынған сығындының хроматограммасында 
20 химиялық қосылыстардың шыңдары айқындалған. Мұндағы сығындыдағы 
массалық үлестері бойынша басымдыққа ие қосылыстар - 5-(гидроксиметил)-
2-фуранкарбальдегид (32,3287%) және фурфурол (12,2052%) болып табылады. 
Идентификацияланған қосылыстардың  барлығы белгілі бір фармакологиялық 
әсерлерге ие. Кәдімгі теңгежапырақтың жапырағы мен тамырынан алынған 
сығындылардағы анықталған биологиялық белсенді кешендердің негізінде, оны   
дәрілік заттардың жаңа буынын жасауға мүмкіндік беретін әлеуетті шикізат  көзі 
ретінде ұсынуға болады.

